
saling menanjaken she, nama dan kampoeng kalahiran, terlebih lagi iaorang merasa soeka pada Tan Ko Wie jang manis boedi dan sopan santoen. Selaennja terpladjar lantaran ia poen she Tan, dan djoega orang kelahiran Hokkian (Tjong-an dalem provincie Hokkian deket tapel wates Kangsay dan (Tjong-an dalem provincie Hokkian deket tapel wates Kangsay dan Tjiatkang), itoelah jang membikin sanak koelawarganja Tan Hoe Yoe merasa soeka, kerna itoe soeda mendjadi kabiasaännja ampir semoea bangsa Tionghoa.

Salah satoe perna soedara misannja Tan Hoe Yoe, jang bernama Tan HoeKoei, madjoeken voorstel soepaja Tan Ko Wie mendjadi goeroe dalem satoe roemah sekola koelawarga Tan, jang itoe waktoe tjoema diwakilin sadja oleh satoe goeroe jang bertitel pwat-kong, bernama Tan Boen Sioe, jang peladjarannja tida terlaloe tinggi. Oleh kerna tida ada lagi laen orang jang dianggep bisa, sedeng Tan Boen Sioe ada mendjadi sanak-familie dari itoe koelawarga Tan, maka ia jang diangkat sebagi wakil-goeroe dalem itoe roemah pergoeroean koelawarga.

Tan Ko Wie beroelang-oelang menoelak dengen alesan bahoea iapoenja ilmoe soerat masih terlaloe rendah; tapi sabetoelnja ia tida maoe meroegiken pada Tan Boen Sioe, jang ia taoe memang sanget miskin dan mengandel penghidoepan dari gadji jang ia dapetken dari itoe roemah sekola familie. Blakangan atas voorsteinja Tan Hoe Koei, oleh kerna dalem itoe roemah pergoeroean ada mempoenjai kira-kira ampatpoeloeh moerid lebih, biarlah dibagi mendjadi doea klas, dan klas jang tinggian diadjar oleh Tan Ko Wie, sedeng jang rendahan diadjar oleh Tan Boen Sioe; boeat Tan Ko Wie dikasi salaris doearatoes tail perak dengen mendapet tempat tinggal dan makan vrij; sedeng Tan

